ხარაგაულის მუნიციპალიტეტის საკრებულოს 2017  წლის  18 იანვრის რიგგარეშე სხდომის 

                                                            ოქმი #3
დაბა ხარაგაული                                                                                2017 წლის 18 იანვარი
სხდომას  თავმჯდომარეობდა საკრებულოს თავმჯდომარე - მანანა ბარბაქაძე,
სხდომას ესწრებოდნენ საკრებულოს წევრები:  რ. შერგელაშვილი,  თ.ავალიშვილი, ა. მაჭავარიანი, ქ. ზუმბაძე, შ. ლურსმანაშვილი,  ი.კელენჯერიძე,  ბ. ფოცხვერაშვილი,  გ. გოლუბიანი, მ. ვეფხვაძე, გ, თხელიძე,   ვ. ჭიპაშვილი, გ. ხიჯაკაძე,  ი. მაღრაძე,  მ. ტალახაძე, მ. გელაშვილი, დ. ლურსმანაშვილი, დ. კიკნაძე, ვ. ბუაჩიძე, ბ. ტალახაძე, ო. გაგოშიძე, გ. გრიგალაშვილი, ნ. ზურაბიანი, ლ. აბაშიძე, მ. ღონღაძე.
სულ 25 წევრი

სხდომას ასევე ესწრებოდნენ:

ლ. კალანდაძე– საკრებულოს აპარატის უფროსი,
ზ. ორბელაძე - საკრებულოს აპარატის მთავარი სპეციალისტი იურიდიულ საკითხებში.
მოწვეული პირები:
კ. გოლუბიანი- მუნიციპალიტეტის გამგეობის ადმინისტრაციული სამსახურის  უფროსი

ვ. გელაშვილი - მუნიციპალიტეტის გემგეობის საფინანსო -საბიუჯეტო  სამსახურის უფროსი
საინფორმაციო საშუალებათა წარმომადგენლები:
თ. ბერიძე - მუნიციპალიტეტის გამგეობის ადმინისტრაციული სამსახურის საზოგადოებასთან ურთიერთობის განყოფილების უფროსი,

თ. მაღრაძე-–ა.ა.ი.პ ,,მოქალაქეთა ჩართულობისა და ინფორმირების ცენტრის“ სპეციალისტი,
თ. გოგოლაძე -გაზეთ „ჩემი იმერეთის“ ჟურნალისტი
ო. ლურსმანაშვილი - საქარველოს პარლამენტის წევრის კობა ლურსმანაშვილის ხარაგაულის ბიუროს ხელმძღვანელი. 
სხდომის თავმჯდომარემ საკრებულოს წევრებს წარუდგინა  დღის წესრიგი და  შესთავაზა წინადადება კენჭი ეყარათ წარმოდგენილი დღის წესრიგის დამტკიცებისათვის 

კენჭის ყრაში მონაწილეობას იღებდა საკრებულოს 27 წევრი

მომხრე 27
წინააღმდეგი 0
დღის წესრიგი მიღებული იქნა ( თან ერთვის).

                                           დღის წესრიგი
 1.ხარაგაულის მუნიციპალიტეტის საკრებულოს 2014 წლის   14 ივლისის  #19 დადგენილებაში „ ხარაგაულის მუნიციპალიტეტის გამგეობის საშტატო ნუსხისა და 

თანამდებობის პირთა და მოსამსახურეთა  თანამდებობრივი სარგოს ოდენობის განსაზღვის შესახებ“ ცვლილების შეტანის თაობაზე                         

                                                                                                       მომხს: კახა გოლუბიანი                                                                                                                                                                          

2.ხარაგაულის მუნიციპალიტეტის საკრებულოს 2014 წლის  2 სექტემბრის #31 დადგენილებაში „ხარაგაულის მუნიციპალიტეტის  გამგეობის ადმინისტრაციული სამსახურის დებულების  დამტკიცების შესახებ“ცვლილების შეტანის თაობაზე                                                                                              

                                                                                                                       მომხს: კახა გოლუბიანი
3 .ხარაგაულის მუნიციპალიტეტის საკრებულოს 2016 წლის  16  დეკემბრის #23 დადგენილებაში „ხარაგაულის მუნიციპალიტეტის თვითმმართველი ერთეულის 2017 წლის ბიუჯეტის  დამტკიცების  შესახებ ცვლილების შეტანის თაობაზე
                                                                                                              მომხს: ვლადიმერ გელაშვილი
მოისმინეს: ხარაგაულის მუნიციპალიტეტის გამგეობის ადმინისტრაციული  სამსახურის  უფროსის კ. გოლუბიანის ინფორმაცია საკითხზე - ხარაგაულის მუნიციპალიტეტის საკრებულოს 2014 წლის   14 ივლისის  #19 დადგენილებაში „ ხარაგაულის მუნიციპალიტეტის გამგეობის საშტატო ნუსხისა და თანამდებობის პირთა და მოსამსახურეთა  თანამდებობრივი სარგოს ოდენობის განსაზღვის შესახებ“ ცვლილების შეტანის თაობაზე  (თან ერთვის).
აზრი  გამოთქვეს:

ვ. ჭიპაშვილმა აღნიშნა, რომ  საკითხი განიხილა საფინანსო - საბიუჯეტო კომისიის სხდომაზე და კომისიის წესვრთა შორის არსებობდა აზრთა სხვადასხვაობა ხელფასების კლებასთან დაკავშირებით,ხელფასების კლებას ჰყავდა ბევრი წინააღმდეგი ,მაგრამ  საბოლოოდ კომისიამ მიზანშეწონილად მიიჩნია საკითხის საკრებულოს სხდომაზე გატანა.

მ. ვეფხვაძემ კითხვით მიმართა მომხსენებელს აუცილებელი  არის ხელფასების შემცირება?

ვ. გელაშვილმა უპასუხა, რომ მთავრობის რეკომენდაცია იყო 10% იან შემცირებაზე, ჩვენ ეს პროცენტი დავიყვანეთ 8%-მდე იმის გამო, რომ სხვა შემოსავლებით ვერ მოვახდენდით სახელფასო ფონდის შევსებას მივიღეთ ეს გადაწყვეტილება.თქვენ შეგიძლიათ მხარი არ დაუჭიროთ ჩვენს ინიციატივას და გამგეობას დაგვავლოთ ეტაპობრივად მოვიძიოთ 
სახელფასო ფონდის შესავსებად საჭირო თანხები.დამატებით 56 00 ლარი იქნება საჭირო.ცნობისთვის,ჩვენ მთავრობის რეკომენდაციის თანახმად ბიუჯეტის  შედგენისას  უკვე შევამცირეთ ადმინისტრაციული ხარჯები:სახელფასო ფონდი,საწვავის ხარჯი,საპრემიო ფონდი გავანულეთ და სხვა ხარჯები.რა თქმა  უნდა ადამიანურად კარგია თუ არ შემცირდება გამგეობაში ხელფასები.

თ. ავალიშვილმა აღნიშნა, რომ როდესაც ჩვენ ვაპროტესტებდით საშტატო რიცხვის ზრდას გამგეობაში, ვიცოდით, რომ სახელფასო ფონდი ამას ვერ გაწვდებოდა და თქვენ გვითვლიდით პოპულისტობაში ახლა ჩვენ არ ვეთანხმებით ხელფასების კლებას იმ მდგომარეობის გათვალისწინებით თუ რა დღეშია ლარის კურსი, შესაბამისად ფასები, 
უფრო მეტიც მოგიწოდებთ ა.ა.ი.პ -ში თანამშრომლებზე დაკლებული ხელფასებიც დაუბრუნოთ ძველ დონეს ამისათვის ვიზრუნოთ ერთად.
დ. კიკნაძემ ყველა დეპუტატს მოუწოდა მხარი არ დაეჭირათ ხელფასების კლებისათვის.
მისი  აზრით გამგეობის პოზიცია გაუგებარია ამ საკიხთზე მომხსენებლის განმარტებიდან გამომდინარე,რადგან თან ითხოვთ  შემცირებას,თან კი ამბობთ რომ რესურსის მოძიება შესაძლებელია,რათა არ შემცირდეს ხელფასებიო..
ი. მაღრაძემ აღნიშნა, რომ არ ეთანხმება ხელფასების შემცირებას არც გამგეობაში და არც ა.ა.ი.პ -ში.მითუმეტეს,რომ ბიუჯეტის დაგეგმვისას საუბარი არ ყოფილა ხელფასების შემცირებაზე და ახლა უკვე დამტკიცებული ხარჯების შემცირება არაა სწორი.
მ. გელაშვილმა აღნიშნა, რომ ყოვლად მიუღებელია ხელფასების კლება.
ა. მაჭავარიანმა აღნიშნა, რომ როდესაც  ლარი უფასურდება ხელფასები უნდა მოვაკლოთ თუ უნდა მოუმატოთ.
სხდომის თავმჯდომარემ საკრებულოს წევრებს მუხლობრივად წარუდგინა  დადგენილების პროექტი და კენჭისყრაძე დააყენა საკითხი საშტატო ნუსხაში ცვლილების შეტანის თაობაზე  

 გამოცხადებულ კენჭისყრაში მონაწილეობა მიიღო საკრებულოს 27 წევრიდან 24 წევრმა
მომხრე 24
წინააღმდეგი 0
საკრებულომ  დაადგინა:   დადგენილება საშტატო ნუსხაში ცვლილების შეტანის თაობაზე    მიღებული იქნეს 
სხდომის თავმჯდომარემ საკრებულოს წევრებს წარუდგინა  დადგენილების პროექტის მეორე მუხლი თანამდებობრივი სარგოს ოდენობების განსაზღვრის შესახებ ხელფასების შემცირებასთან დაკავშირებით  და კენჭისყრაზე დააყენა საკითხი
  გამოცხადებულ კენჭისყრაში მონაწილეობა მიიღო საკრებულოს 27 წევრიდან 24 წევრმა
მომხრე  0
წინააღმდეგი 24
საკრებულომ  დაადგინა:   დადგენილება თანამდებობრივი სარგოს ოდენობების შემცირებასთან  დაკავშირებით არ იქნეს მიღებული. 
სხდომის თავმჯდომარემ საკრებულოს წევრებს  განუმარტა , რომ საქართველოს მთავრობის  ადმინისტრაციის იურიდიული დეპარტამენტის მიერ საკრებულოს ზემოთ აღნიშნულ დადგენილების მეორე მუხლზე  (თანამდებობრვი სარგოს ოდენობის განსაზღვრის შესახებ ) დადგენილი იქნა სამართლებრივი ხარვეზი კერძოდ 
თანამდებობრივ ჩამონათვალთა შემდეგ ჩანაწერზე „ გამგებლის თანაშემწე გენდერულ და არასამთავრობოებთან ურთიერთობის საკითხებში“  სხდომის თავმჯდომარემ საკრებულოს წევრებს განმეორებით წარუდგინა  დადგენილების პროექტის ძველი რედაქციის ზემოთ მითითებული ჩანაწერი ხარვეზის აღმოსაფხვრელად და კენჭისყრაზე დააყენა  აღნიშნული საკითხი
 გამოცხადებულ კენჭისყრაში მონაწილეობა მიიღო საკრებულოს 27 წევრიდან 24 წევრმა
მომხრე 24
წინააღმდეგი 0
საკრებულომ  დაადგინა:   დადგენილება   მიღებული იქნეს (თან ერთვის)
კენჭის ყრის შედეგებზე სამანდატო კომისიის ოქმი  თან ერთვის.
მოისმინეს: ხარაგაულის მუნიციპალიტეტის გამგეობის ადმინისტრაციული  სამსახურის  უფროსის კ. გოლუბიანის ინფორმაცია საკითხზე -ხარაგაულის მუნიციპალიტეტის საკრებულოს 2014 წლის  2 სექტემბრის #31 დადგენილებაში „ხარაგაულის მუნიციპალიტეტის  გამგეობის ადმინისტრაციული სამსახურის დებულების  დამტკიცების შესახებ“ცვლილების შეტანის თაობაზე (თან ერთვის).

საკითხთან დაკავშირებით აზრი არ გამოთქმულა                                                                                         
სხდომის თავმჯდომარემ საკრებულოს წევრებს წარუდგინა  დადგენილების პროექტი და კენჭისყრაზე დააყენა საკითხი
  გამოცხადებულ კენჭისყრაში მონაწილეობა მიიღო საკრებულოს 26 წევრიდან 23 წევრმა
მომხრე 23
წინააღმდეგი 0
საკრებულომ  დაადგინა:   დადგენილება   მიღებული იქნეს (თან ერთვის)

კენჭის ყრის შედეგებზე სამანდატო კომისიის ოქმი  თან ერთვის.

მოისმინეს: ხარაგაულის მუნიციპალიტეტის გამგეობის საფინანსო - საბიუჯეტო  სამსახურის  უფროსის ვ. გელაშვილის ინფორმაცია საკითხზე - ხარაგაულის მუნიციპალიტეტის საკრებულოს 2016 წლის  16  დეკემბრის #23 დადგენილებაში „ხარაგაულის მუნიციპალიტეტის თვითმმართველი ერთეულის 2017 წლის ბიუჯეტის  დამტკიცების  შესახებ ცვლილების შეტანის თაობაზე (თან ერთვის).
აზრი გამოთქვეს:
ვ. გელაშვილმა საკრებულოს წევრებს განუმარტა,  რომ შ.პ.ს „“ხარაგაული -2011-სათვის 23.0 ათასი ლარიდან 13.0 ათასი ესაჭიროება გრეიდერის შეკეთებას, დაახლოებით 5000 
ლარის სამუშაოებია შესრულებული გზების გაწმენდითი სამუშაოებისათვის ხოლო დაახლოებით 5000 ლარს ვარაუდობთ   მომავალში  გასაწევი სამუშაოების შესასრულებლად.
შ. ლურსმანაშვილმა აღნიშნა, რომ  საბიუჯეტო ცვლილების პროექტი  განიხილა ეკონომიკის, ქონების მართვისა და ინფრასტრუქტურის კომისიამ და გასცა დადებითი დასკვნა (თან ერთვის).
თ.ავალიშვილმა აღნიშნა, რომ თანხა, რომელიც გათვალისწინებული არის პროექტში შ.პ.ს „ხარაგაული - 2011-ის“ სუბსიდირებისათვის ბიუროს სხდომაზე არ ყოფილა განხილული და მოითხოვა საკითხის გადატანა.მანვე აღნიშნა, რომ გვაქვს ინფორმაცია  გრეიდერის გაქირავების შესახებ და უნდა ჰქონდეს შემოსავალი, იდაოს შპს -მ სამართლებრივად , რაც შეეხება კეთილმოწყობას 2 თვის წინ მას ამ დანიშნულებით გამოუყავით თანხა და დამატებით თანხის გამოყოფას მხარს არ დავუჭერ.
თორნიკე ავალიშვილი ასევე    დაინტერესდა , საკრებულოში იქნა თუ არა   წარმოდგენილი  ორგანიზაციის მხრიდან თანხების ხარჯვის დამადასტურებელი დოკუმენტები იმ თანხის ფარგლებში ,რომომელსაც  ის სუბსიდდის სახით ითხოვს?
ვ. გელაშვილმა  თორნიკე ვალილიშვილის შეკითვაზე უპასუხა,რომ საკრებულოში არაა წარმოდგენილი ხარჯვის დამადასტურებელი დოკუმენტები ამ დროისთვის,თუმცა მოვთხოვთ  რომ   შემდგომში წარმოადგინოს  გამგეობაში  და თუ ვერ წარმოადგენს არც ჩავურიცხავთ სუბსიდიას.ახლა მთავარია თქვენ თანხმობა მოგვცეთ სუბსიდიის გაცემის 
თაობაზე.  ვლადიმერ გელაშვილმა დასვა წინადადება, რომ ამ ეტაპზე სამსახური, რომ არ გახდეს პარალიზებული მივცეთ თანხა და შემდეგ ვიდაოთ ვინ არის დამნაშავე და შეუმციროთ სუბსიდია.
ა. მაჭავარიანმა აღნიშნა, რომ რა თქმა უნდა  დაზიანებული ტექნიკა უნდა შეკეთდეს, მაგრამ ი გარკვევია, რატომ გახდა ეს სადაო,  ამას ჭირდება შესწავლა, არსებობს თუ არა დაზიანების შესახებ დეფექტური აქტი, სპეციალისტის დასკვნა და ასე შემდეგ.
ვ. ჭიპაშვილმა აღნიშნა, რომ კომისიის სხდომაზე შ.პ.ს „ხარაგაული-2011-ისათვის“ და ა.ა.ი.პ.“ხარაგაული კეთილმოწყობისათვის“ სუბსიდირების  შესახებ საბიუჯეტო ცვლილების განხილვის დროს იყო აზრთა სახადასხვაობა,  კომისიის წევრებს შორის ზოგი ემხრობოდა დადებითად გადაწყვეტას ზოგი არა. (კომისიის სხდომის ოქმი თან ერთვის).
შენიშვნა:შ.პ.ს „ხარაგაული-2011-ისათვის“ და ა.ა.ი.პ.“ხარაგაული კეთილმოწყობისათვის“ სუბსიდირებასთან დაკავშირებით  საკრებულოს წევრებმა  საკითხის დეტალურად  გარკვევის  მიზნით ვინაიდან არ არსებობდა წარმოდგენილ  საკითხან დაკავშირებით  სუბსიდირების განხორციელებისათვის საჭირო დოკუმენტები ( დეფექტური აქტი, განმარტებითი ბარათი და სხვა) ითხოვეს აღნიშნული ორგანიზაციის  ხელმძღვანელთა მოწვევა,ვინაიდან ხელმძღვანელები ადგილზე არ აღმოჩნდნენ საკრებულოს წევრთა ერთი ნაწილის მიერ მოთხოვნილი იქნა საკითხის გადატანა მიმდინარე წლის 06 თებერვლის მორიგი სხდომისათვის. 
სხდომის თავმჯდომარემ საკრებულოს წევრებს წარუდგინა  გამგეობის მიერ წარმოგდენილი საბიუჯეტო ცვლილების დადგენილების პროექტი და მუხლობრივად დააყენა საკითხი კენჭისყრაზე:
კენჭის ყრაზე დააყენა საკითხი საქართველოს რეგიონებში განსახორციელებელი პროექტების ფონდიდან 2016 წლის N 175 განკარგულებით   2016 წელს დაწყებული სამუშაოების დასასრულებლად  300,2 ათასი ლარიდან, საყრდენი კედლების მოსაწყობი სამუშაოებისათვის მიმართული იქნეს 36,7 ათასი ლარი და სოფ. გედსამანიის გზის რეაბილიტაციისათვის 263,5 ათასი ლარი
  გამოცხადებულ კენჭისყრაში მონაწილეობა მიიღო საკრებულოს 22 წევრიდან 19 წევრმა
მომხრე 19
წინააღმდეგი 0
საკრებულომ  დაადგინა:   დადგენილება   მიღებული იქნეს (თან ერთვის)

კენჭის ყრის შედეგებზე სამანდატო კომისიის ოქმი  თან ერთვის.

კენჭისყრაზე დადგა საკითხი სტიქიის შედეგების სალიკვიდაციოდ საქ. მთ. 2015 წლის N 2529 და 2016 წლის N 1533  განკარგულებებით გამოყოფილი  81,5 ათასი ლარიდან,  გზების სარებილიტაციოდ მიმართული იქნეს 59,5 ათასი ლარი და ხიდ-ბოგირების სარეაბილიტაციოდ 22,0 ათასი ლარი.

 გამოცხადებულ კენჭისყრაში მონაწილეობა მიიღო საკრებულოს 22 წევრიდან 19 წევრმა
მომხრე 19
წინააღმდეგი-0
საკრებულომ  დაადგინა:   დადგენილება   მიღებული იქნეს (თან ერთვის)

კენჭის ყრის შედეგებზე სამანდატო კომისიის ოქმი  თან ერთვის.
კენჭის ყრაზე დადგა საკითხიგასული 2013-2014 წლების აუთვისებელი პროექტების თანხებიდან (2013 წლის N 311 და 2014 წლის N 34 განკარგულებები) 1,0 ათასი ლარი 
მიმართული იქნას  ხიდ-ბოგირების სარეაბილიტაციოდ  და 0,6 ათასი ლარი გზების სარეაბილიტაციოდ;
გამოცხადებულ კენჭისყრაში მონაწილეობა მიიღო საკრებულოს 22 წევრიდან 19  წევრმა
მომხრე 19
წინააღმდეგი-0
საკრებულომ  დაადგინა:   დადგენილება   მიღებული იქნეს (თან ერთვის)

კენჭის ყრის შედეგებზე სამანდატო კომისიის ოქმი  თან ერთვის.

კენჭის ყრაზე დადგა საკითხი 

სოფლის მხარდამჭერი პროგრამით განსახორციელებელი პროექტების დასაფინანსებლად  საქ. მთავრობის 2016 წლის 02. 02. N 265 განკარგულებით    71,7  ათასი ლარიდან  2,3 ათასი ლარი წყლის სისტემის სარეაბილიტაციოდ, ხოლო დანარჩენი 46,4 ათასი ლარი გასულ 2016 წელს გაფორმებული სხვადასხვა ხელშეკრულებების დასასრულებლად . 
გამოცხადებულ კენჭისყრაში მონაწილეობა მიიღო საკრებულოს 22წევრიდან 19 წევრმა
მომხრე19
წინააღმდეგი-0
საკრებულომ  დაადგინა:   დადგენილება   მიღებული იქნეს (თან ერთვის)

კენჭის ყრის შედეგებზე სამანდატო კომისიის ოქმი  თან ერთვის.

კენჭის ყრაზე დადგა საკითხი შ.პ.ს „ხარაგაული -2011“-სათვის სუბსიდიის სახით 23.0 ათასი ლარის გამოყოფის შესახებ

ვ. ჭიპაშვილმა აღნიშნა, რომ 23.0 ათასი ლარიდან  გრეიდერის შეკეთებისათვის  13.0 ათასი ლარის სუბსიდიაზე  თანხმობა გავიდეს ცალკე საკითხად, რადგან ეს არის უკვე აღებული ვალდებულებები
გამოცხადებულ კენჭისყრაში მონაწილეობა მიიღო საკრებულოს 22 წევრიდან 17 წევრმა
მომხრე 17
წინააღმდეგი-0
სარებულოს 5 წევრს კენჭისყრაში მონაწილეობა არ მიუღია
საკრებულომ  დაადგინა:  შ.პ.ს „ხარაგაული -2011“-სათვის სუბსიდიის სახით 13.0 ათასი ლარის გამოყოფის შესახებ დადგენილება   არ იქნეს მიღებული  ხმების საჭირო რაოდენობის არ ქონის გამო და საკითხი განსახილველად გადატანილი იქნეს 2017  წლის 06 თებერვლის სხდომისათვის.
კენჭის ყრის შედეგებზე სამანდატო კომისიის ოქმი  თან ერთვის.
კენჭის ყრაზე დადგა საკითხი ა(ა) იპ „ხარაგაულ კეთილმოწყობისათვის“  დამატებით  9,0 ათასი ლარის გამოყოფის შესახებ, აქედან 4,0 ათასი ლარი 2016 წლის  დეკემბერის  თვეში 
განხორციელებული შესყიდვების დასაფარავად და 5,0 ათასი ლარი დაზიანებული ავტომანქანის შესაკეთებლად.
სხდომაზე აზრთა სხვადასხვაობა გამოიწვია დაზიანებული ავტომანქანის შესაკეთებლად თანხის განმეორებით მოთხოვნის  საკითხმა.

 გივი ხიჯაკაძე დაინტერესდა იმ მიზეზით თუ რამ გამოიწვია ავტომანქანის დაზიანება ასე მალე,მაშინ როცა სულ რაღაც ერთი თვის უკან მოვახდინეთ აღნიშნული ორგანიზაციის სუბსიდირება ანალოგიური მიზნით და დღეს ისევ ამ პრობლემის წინაშე ვდგავართ.იგივე ავტონმანაქანის  იგივე ავტონაწილის შეკეთებას ვახდენთ? საგარანტიო არ ჰქონდა წინაზე მიღებულ მომსახურებას თუ რა ხდება,ვინაა პასუხისმგებელი?
ვლადიმერ გელაშვილის თქმით ,ის ამ შეკითხვებზე დეტალურ პასუხს ვერ გასცემს.

დეპუტატმა ვარლამ ჭიპაშვილმა მოითხოვა,რომ საკრებულოს სხდომაზე მოსულიყო ა(ა)იპის დირექტორი ,რომელიც წარმოადგენდა შესაბამის დოკუმენტსა და პოზიციებს სუბსიდიის მოთხოვნასთან დაკავშირებით.
საკრებულოს სხდომაზე სუბსიდიის მომთხოვნი ორგაზაციის ხელმძღვანელი არ გამოცხადებულა.

ვინაიდან, სხდომაზე არ გამოცხადებულა  ა(ა)იპის დირექტორი,დეპუტატებმა მოითხოვეს საკითხის მორიგი  სხდომისათვის გადადება ,რათა  პასუხისმგებელმა პირებმა 
წარმოადგინონ სუბსიდიის მოთხოვნის საფუძვლების დამადასტურებელი დოკუმენტები და მოაწოდონ საკრებულოს ინფორმაცია თუ რატომ იყო ანალოგიური მიზეზით გადარიცხული სუბსიდია უშედეგო.
საკრებულოს გადაწყვეტილებით საკითხი გადაიდო  მორიგი სხდომისათვის (2017 წლის 6 თებერვისათვის)
საკრებულომ  დაადგინა:  ა.ა.ი.პირისათვის „ხარაგაულ კეთილმოწყობის სუბსიდიის სახით დამატებით  9,0 ათასი ლარის გამოყოფის შესახებ დადგენილება   არ იქნეს მიღებული  (თან ერთვის).
ამით საკრებულოს სხდომის დღის წესრიგით გათვალისწინებული საკითხი ამოიწურა და სხდომა  დახურულად გამოცხადდა.
საკრებულოს თავმჯდომარე                                        მანანა ბარბაქაძე

